
Dinghku Majan byin na matu Myen hpyen asuya kaw nna gaphkat
jahkring da ai uhpung ni a ntsa japyit tam gasat wa ai lam
hpe ninghkap

13" June 2011

Munghpawm Myen mungdan a mung masa manghkang madung gaw, amyu
bawsang ni a lu gring lu ang ai rapra ai ahkaw ahkang hpe Myen hpyen
gumshem wa nyet kau ya ai hte shanhte a daru magam ngang kang nga lu
na matu mung shawa a hpyen shatai nga ai lam ni rai nga ai. Ndai
zZawn manghkang hpe yawng shanglawm nna jet ai mung masa bawngban
lam hte chyu sha hparan la mai nga ai. Majan baw ai lam hte
manghkang awngdang hkra hparan la lu na nrai nga ai.

Ya hkyak hkyak htim gasat wa ai lam ni gaw, laknak lang rawt malan
uhpung ni hpe shamyit na matu rai nna, amyu bawsang amyu sha ni,
Aung San Suu Kyi, Myen demokresi shamu shamawt nga ai ni hte mungkan
mungdan law law kaw nna hpyi shawn nga ai, lachyum pru ai mung masa
bawngban lam galaw sa wa na matu hpyi shawn ai lam hpe dan dan leng
leng ningdang kau ya ai lam rai nga ai. Myen hpyendap kaw nna dasang
je hpre tam nna htim gasat sa wa ai lam ni gaw, shaning 17 ning
gaphkat jahkring da ai Wunpawng  Mungdan Shanglawt Hpyendap
hte, shaning 22 ning na sai Sam Mung Hpyendap (SSA) hte Myen
hpyendap a simsa lam hpe jahten kau ya nga sai. Ndai zawn bai hpang
wa ail dinghku majan gaw, kaja ai lam de du wa na nrai, mung shawa
daw tsa ni hpe tsinyam kaba hte jam jau jam hkau lam ni de galang mi
bai hkrum mana sha shangun na lam rai nga ai.

Dai mabyin ni a majaw, Jinghpaw Wunpawng Amyu Sha Hpung kaw nna,
Wunpawng Mungdan Shanglawt Hpyendap hte Sam Mung Hpyendap hpe Myen
hpyendap ni htim gasat ai lam hpe tsepkawp ninghkap ai hte, ndai lam
ni gaw Myen hpyen kaw nna dinghku majan bai byin wa na matu dasang
je hpre tam gyin shalat sa wa ai re hpe mu ga ai.

Anhte kaw nna Myen hpyendap ni htim gasat ai lam hpe ya nan dawm kau
ya na hte mungdan ting na amyu sha bawsang laknak lang hpung ni hte
jet ai simsa lam galaw sa wa na matu Myen hpyendap de ndau shana dat
ga ai.

Mungkan Wunpawng Hpung Shimlam Kongsi (UNSC) kaw nna ndai zawn
jahpyit tam gasat sa wa ai lam hpe ninghkap sa wa na matu hte mung
shawa hpe Lit Nga ai hte maren Makawp Maga ai (the Responsibility to

Protect R2P) mahkrun hte garum shing tau lan na matu hpyi shawn dat
ga ai. Matut nna mungkan mungdan shagu de mung hpyen majan a majaw
hpyen hprawng hprawng wa na mung shawa ni hpe shinggyin nau na garum
ning tum jaw sa wa na hte makawp maga ai lam ni jaw ya na matu hpyi
shawn ai.

Anhte kaw nna htingbu mungdan ni, grau nna Miwa, Gala hte ASEAN
mungdan malawm ni kaw nna, Myen hpyen lashoi jum ai asuya hpe simsa
lam hte mungdan amyu sha shada htingram htingrat galai shai ai lam
byin pru sa wa lu hkra grau shadut na matu hpyi shawn ga ai.

Rawt malan nga ai amyu bawsang shagu mung, anhte ra sharawng nga ai,
ahkaw ahkang, rapra ai lam, tinang amyu sha lam tinang dawdan la lu
a ahkaw ahkang lam ni bung pre nga ga ai hte, dai lam ni gaw simsa
ai ladat hte she mai 1lu nga ai. Ndai lam ni lu wa lu na matu gaw Jjet
al Federal demokresi hpe jawm gaw de sa wa ra nga ai. Dail lam gawgap
sa wa lu na matu shada myithkrum myitra Jjawm galaw sa wa ai lam
shawoi na hta grau ra nga saga ai.

Ndai zawn rai yak hkak nga ai aten hta, Munghpawm Myen Mungdan a
mung masa lam hta shakut nga ai hkumding dek shagu mung, n gun atsam
n nan bai a woi la nhtawm, “Hpyendap a Asuya Uphkang Masa” hpe
jahkring kau ra ai, ngu ai bung pre ai lamang langai hta masing masa
langai hte jawm galaw sa wa ra nga ai. Anhte yawng hpyen madung wa
hpe myit masin langai hte jawm gasat sa wa ga.

Ginjaw Komiti
Jinghpaw Wunpawng Amyu Sha Kongsi
Jinghpaw Wunpawng Amyu Sha Hpung

Matut mahkai:
1. Duwa Bawmwang Laraw, Ningbaw (+86 135 343 81969)
2. Duwa Mahkaw Hkunsa, Amu Madu (+44 782 826 8801)

